
GOUVÈNÈ HOCHUL ANONSE LANSMAN KONPETISYON ANYÈL POU JÈN 
ANTREPRIZ 43NORTH LA POU ATIRE JÈN ANTREPRIZ YO NAN BUFFALO  

  
Akseleratè ki baze nan Buffalo a lanse rechèch pou senk konpayi pou 

resevwa envestisman 1 milyon dola  
  

Selebre deseni nan envesti nan antreprenè klas mondyal nan Buffalo  
  

 Fondatè ki enterese yo ka jwenn aplikasyon pou konpetisyon pou jèn 
antrepriz 2024 43North la isit la  

  
  
Gouvènè Kathy Hochul te anonse jodi a ke aplikasyon yo ouvri kounye a pou 
konpetisyon plan biznis anyèl 43North la. Ane sa a make yon deseni nan akseleratè eta 
finanse envesti nan 5 milyon dola chak ane pou atire antreprenè klas mondyal pou 
devlope jèn antrepriz yo nan Buffalo. Akseleratè a pral pran aplikasyon jiska 7 jen nan 
pouswit pwochen senk konpayi yo pou resevwa yon envestisman 1 milyon dola epi 
asire opòtinite pou rantre nan pwogram imèsif 43North la.  
  
"Pwogram akseleratè 43North la te yon kolaborasyon pami ajans gouvènman yo ak 
kominote biznis la an jeneral ki te non sèlman atire - men kenbe - antreprenè yo ki soti 
atravè mond lan, sa ki kreye yon modèl ekonomik pwouve", Gouvènè Hochul te 
deklare. "Lefèt ke ane sa a make anivèsè dizan modèl fonksyonman sa a montre jis 
kijan pwogram enkibatè sa a te reyisi nan ranfòse travay, kominote a, ak renesans 
ekonomik eksepsyonèl nan rejyon Lwès New York nou an."  
  
Pou demare pwosesis aplikasyon ane sa a, 43North te òganize yon konferans pou 
laprès nan Top Seedz, yon benefisyè setyèm ane a, 1 milyon dola ki te fèk ouvri nouvo 
katye jeneral mondyal li yo ak etablisman pwodiksyon nan anba lavil Buffalo. Fondatè 
ak Direktè Egzekitif Jeneral Cracker konpayi biskwit sale a, Rebecca Brady, te pwofite 
envestisman 43North li a pou devlope ekip li a, envesti nan nouvo ekipman ak ale nan 
yon etablisman pwodiksyon 35,000 pye kare ki fèk renove. Nouvo sit la pote dis fwa 
kapasite izin orijinal la epi li pral sèvi kòm kay pwodiksyon pou biskwit sale san gliten ak 
vejetalyen, semans ak nouvo sachè kolasyon a anpòte konpayi an. ESD ap sipòte 
kwasans konpayi an ak jiska 315,000 dola atravè Pwogram Kredi Taks Excelsior Jobs 
ki baze sou pèfòmans an echanj pou angajman travay yo te pwomèt yo.  

Prezidan, Direktè Egzekitif Jeneral ak Komisè Empire State Development lan, 
Hope Knight, te deklare, "Dis ane travay di nan 43North te ede fè Buffalo tounen yon 
episant byen rekonèt nan antrepriz antrepreneryal. Siksè konpetisyon an ka mezire pa 
nouvo biznis dènye kri, atire pi gwo talan divèsifye yo nan Lwès New York, ak 
kreyasyon plis pase 1,000 djòb. Nou pa ka tann pou nou sipòte aplikan ane sa a epi 
remèsye 43North dèske l ede alimante yon repriz ekonomik nan rejyon an."  
  
Prezidan ak Direktè Egzekitif Jeneral NYPA a, Justin E. Driscoll, te deklare, "Ane 
pase a, Otorite Enèji New York te bay Top Seedz finansman pou sipòte kwasans 
konpayi an ki baze sou demann. Jodi a, mwen kontan selebre siksè Top Seedz pandan 
li inogire pwojè ekspansyon li epi li akonpli angajman li pou kreye travay ak envesti nan 
anba lavil Buffalo."  
  
Pwosesis seleksyon an fini ak final yo k ap ft jedi 10 oktòb 2024, kote 43North pral 
òganize yon evènman an dirèk nan Shea’s Performing Arts Center nan Buffalo. Anplis 
envestisman 1 milyon dola, senk jèn antrepriz yo chwazi pou rantre nan gwoup 2024 la 
pral resevwa yo chak espas biwo nan Seneca One Tower istorik Buffalo, kote fondatè 
yo pral resevwa sipò ak aksè ak rezo 43North ki gen plis pase 1,000 envestisè Nò 
Ameriken. Konpayi yo pral gen opòtinite tou pou yo enskri nan pwogram START-UP NY 
la, ak pwogram konsèy ak sipò 43North la, ki gen ladann:  
  

1. Akonpayman youn a youn ak atelye  

2. Aksè ak sèvis sipò pou rekritman pou ede yo devlope ekip yo nan Buffalo  

3. Koneksyon lokal ak nasyonal pou devlopman biznis  

4. Sipò pou maketing ak relasyon avèk medya  

5. Entwodiksyon envestisè  

  
Konpayi yo chwazi yo dakò pou bay 43North 5% ekite ak pou yo lokalize Direktè 
Egzekitif Jeneral yo ak yon minimòm mwatye nan anplwaye yo nan Buffalo pou omwen 
yon ane. Gade tout tèm ak kondisyon yo isit la.  
  
Prezidan 43North Colleen E. Heidinger te deklare, "Modèl sa a ap mache epi l ap 
chanje anpl lavi. Pandan 10 dènye ane yo, nou te wè yon evolisyon enpòtan nan 
pwogram nou an, soti nan yon konpetisyon lide rive nan akeyi jè n antrepriz byen etabli. 
Kwasans pwogram nan lye dirèkteman ak devlopman nou te wè nan Buffalo, nan pote 
nouvo konpayi ak talan nan kominote vibran nou an. Nan 10èm ane nou an, nou pote 
konesans ki vo anpil deseni, analiz done, ak enpak ekonomik ki merite pwopagann."  

  
Depi 2014, 43North se yon inisyativ siyati ki demontre angajman Eta New York nan yon 
estrateji envestisman pou devlope ekosistèm inovasyon ak antreprenarya Buffalo a. 
Pandan deseni ki pase a, 43North te envesti nan yon pòtfèy divèsifye ki gen plis pase 
69 konpayi, kote 46% nan yo gen fondatè moun koulè epi 26% genyen fondatè fanm. 
Jèn konpayi sa yo te ranmase plis pase 1 milya dola nan kapital. Apeprè 60% nan 
konpayi sa yo te kenbe yon prezans fizik nan Vil Queen, k ap kreye plis pase 1.000 djòb 
lokal. Pòtfèy 43North la gen ladan inikòn teknoloji ACV Auctions, ki te mete pwogram 

lan nan lòt nivo antanke premye konpayi pòtfèy ki nan bous apre yon òf piblik inisyal 
(IPO) nan dat 24 mas 2021.  
  
Mèkredi 8 me, 43North ap mete tèt ansanm ak ansyen elèv ak fondatè pwogram yo pou 
òganize webinè "43North Why to Apply" la kote antreprenè yo ka aprann plis sou 
konpetisyon an ak pwogram akseleratè a. Fondatè ki enterese yo ka jwenn plis detay 
sou webinè a, pwogram lan, ak aplikasyon pou konpetisyon pou jèn konpayi 43North 
2024 la isit la.  
  
Jèn konpayi ki enterese rantre nan pwogram nan dwe soumèt aplikasyon yo 
via 43North.org rive vandredi 7 jen, a 11:59 p.m. EST.  
  
Enfòmasyon sou 43North  
43North se yon pwogram akseleratè ki envesti 5 milyon dola chak ane pou atire ak 
kenbe konpayi ki gen gwo kwasans nan Buffalo, NY. Pòtfèy konpayi 43North yo 
resevwa tou espas enkibatè gratis nan Buffalo pou yon ane, oryantasyon nan men 
konseye ki nan domèn ki lye yo, ak aksè nan lòt pwogram prim ankourajman tankou 
START-UP NY la. 43North fonksyone gras ak sipò Eta New York, Empire State 
Development, Ralph C. Wilson, Jr. Foundation, ak plizyè lòt esponnsò. Gen plis 
enfòmasyon sou 43North ki disponib isit la.  

